   
Ахурадон программæ
3 къласи
дигорон литературон кæсунадæн
(51 сахатти анзмæ)



Ахури анзи фиццаг æрдæг – къуæре -2 сахатти.
Ахури анзи дуккаг æрдæг – къуæре - 1 сахат.

Программæ исаразта Бабочити Руслан






       



                          Лӕдӕрунгӕнӕн финстӕг 
Алкӕмӕн ӕма алцӕмӕн куд ес бундор, уотӕ алли адӕмихаттӕн дӕр. Еци бундор ӕй маддӕлон ӕвзаг. Уой хӕццӕ баст ӕнцӕ сеʹгъдӕуттӕ, сӕ традицитӕ, сӕ истори ӕма культурӕ, сӕ фольклор ӕма аивадон литературӕ, сӕ меддуйне, сӕ нур ӕма сӕ исони хъисмӕт.
Маддӕлон ӕвзаг ку фесӕфуй, уӕд фесӕфуй адӕмихатт ӕхуӕдӕг дӕр, исхӕлӕмулӕ уй иннӕ ӕзнӕмти хӕццӕ, арӕхдӕр-устурдӕр ка фӕууй, уони. Адӕмихатт ӕндӕр ӕвзаг ку райсуй, уӕд раййевуй ӕ медӕгдуйне ӕма ӕ уодигъӕдӕ дӕр. Нӕбал имӕ фӕууй национ идея, ӕ историон гъудикӕнунадӕй ӕма хе лӕдӕрундзийнадӕй исцох уй. Ци адӕми астӕу фӕццӕруй лимӕнӕй, нецӕмӕ гъӕуагӕй, уонӕн ба ӕностӕмӕ ӕцӕгӕлонӕй байзайуй. Уотӕʹй царди ӕцӕгдзийнадӕ ӕма ӕнӕййевгӕ закьон.
   Еци гъуддаг хинцгӕй, ахуради нӕуӕг стандартти домӕнтӕмӕ гӕсгӕ, гъӕуама Уӕрӕсей цӕрӕг алли адӕмихатт дӕр ӕ маддӕлон ӕвзаги ирӕзт ӕма цӕрдгъомдзинадӕбӕл архайа. Аци фарста ӕй вазуггин, бӕрнон ӕма ахсгиаг. 
	Нӕ маддӕлон ӕвзаг ӕнцойнӕ кӕнуй дууӕ бундорон диалектебӕл-ирон ӕма дигоронбӕл. Æй алайнӕгти ӕвзаги комкоммӕ фӕдон. Дууӕ диалектей паддзахадон статус федаргонд ӕрцудӕй Цӕгат Иристони – Аланий Конституций. Маддӕлон ӕвзаги проблемитӕ ахурадон-гъомбӕладон процесси куд хинцгонд цауонцӕ гъӕуама, уомӕ гӕсгӕ арӕзт ӕй литературон кӕсуйнади программӕ 3-аг къласӕн. Программӕ дзуапп дӕттуй Нӕуӕг Паддзахадон Федералон ахурадон стандартти (ПФАС)-домӕнтӕн.
	Литературон кӕсуйнадӕн лӕвӕрд цӕуй къуӕре:
1-аг ахурадон ӕмбеси-2 сахатти;
2-аг ахурадон ӕмбеси-1 сахатт.
Æдеугурӕй - 34 ахурадон къуӕрей -51 сахатти.	

                                           




   Программӕ ӕ размӕ ивӕруй мӕнӕ ауӕхӕн нисӕнттӕ:
1. Кӕстӕр клъӕсти ахурдзаути раст ӕма аййев кӕсунбӕл исахур           кӕнун, тексти медес лӕдӕргӕй.
2.Кӕсуни уаг фӕддӕснидӕр кӕнун, цӕмӕй сувӕллӕнттӕн ӕнцондӕр косӕн уа аллихузон текстити хӕццӕ, киунугӕ кӕсунмӕ сӕмӕ разӕнгарддзийнадӕ исӕвзӕрун кӕнун.
3.Сабийти аивадон- исфӕлдистадон ӕма зонунадон тергади фӕуурухдӕр кӕнун, аивадон уадзимистӕ кӕсгӕй сӕмӕ эмоционалон ӕнкъарундзийнадӕ фӕййарфдӕр кӕнун, аивадон дзурдмӕ сӕ эстетикон рахаст уӕлдӕр къӕпхӕнмӕ исесун. Кӕсуни аллихузон фӕткитӕ фӕгъгъӕздугдӕр кӕнун, диалог аразун базонун, аййев кӕсун ӕма дзоруни мадзӕлттӕй раст пайда кӕнун, хе дзурдти фӕрӕзнитӕй уадзимиси медес раргом кӕнун.
4.Аивадон литератури фӕрци кӕстӕр кълӕсти ахурдзаути   уодигъӕдӕ фӕгъгъӕздугдӕр кӕнун.
5.Киунугӕ ӕма кӕсунмӕ разӕнгарддзийнадӕ исӕвзарун кӕнун           сабийтӕмӕ, аивадон литератури меддуйнебӕл исбӕттун.
     Кӕстӕр кълӕсти ахурдзаути уодварни фӕлтӕрддзийнадӕ фӕгъгъӕздугдӕр кӕнун, лӕгъуз ӕма хуарз, раст ӕма хӕран кӕрӕдземӕй ӕртасун базонун, мӕнгӕ ӕма ӕцӕгдзийнади астӕу ци игъауги ес, уой лӕдӕрун, лимӕндзийнадӕн аргъ кӕнун, Уӕрӕсей берӕнацион культури хӕзнӕтӕн кадӕ кӕнун.
          Программӕ аци хай арӕзт ӕй мӕнӕ ауӕхӕн фарстатӕ ниллух кӕнунмӕ:
1.Сувӕллӕнттӕ аивадон уадзимис райдайӕнӕй кӕронмӕ куд зононцӕ, ӕ медес ин лӕдӕргӕй, сӕйраг геройти хӕццӕ куд архайуонцӕ сӕхе медӕги, уобӕл сӕ фӕццалх кӕнун; бакаст ӕрмӕгути туххӕй эмоционалон хузи дзорунмӕ арӕхсун; сабийти аивадон уадзимиси ӕвзаги хецӕндзийнӕдти, фӕлгонцтӕ амӕ сорӕттӕ аразуни литературон мадзӕлттӕ ӕма фӕрӕзнити хӕццӕ базонгӕ кӕнун, фӕлгонцти бундорбӕл гъуди кӕнунмӕ куд арӕхсонцӕ, уобӕл архайун.
                                                              
2.Сувӕллӕнттӕ сӕхуӕдтӕ куд ӕвзаронцӕ аивадон фӕлгонцтӕ    аразунбӕл, сӕ исфӕлдистадон гъудикӕнунадӕ куд исирӕза, уобӕл косун, фиццагидӕр рабарсти бундорбӕл.
3.Ахурдзаути поэтикон игъосундзийнадӕ фӕррӕвдзӕдӕр кӕнун, поэтикон уадзимистӕмӕ игъосуни эстетикон фӕлтӕрдзийнади исирӕзт, аивадон гъомбӕладӕбӕл куст.
4.Сувӕллӕнтти киунугутӕ кӕсуни турнундзийнадӕмӕ ӕрхонун, аивадон исфӕлдистадӕмӕ сӕмӕ цӕмӕдесдзийнадӕ куд уа, уобӕл архайун, поэттӕ ӕма финсгути цард ӕма исфӕлдистадӕн аккаг аргъ кӕнун.
5.Сувӕллони ӕнкъарӕнти фӕлтӕрдзийнадӕ фӕгъгъӕздугдӕр кӕнун, ӕрдзӕ ӕма алфамбулай дуйнемӕ ци реалон цӕстӕй кӕсуй, уони исирӕзтбӕл куст.
6.Сувӕллонӕн ӕ меддуйней ци ӕнкъарӕнтӕ ес цардмӕ, уонӕн эстетикон медес раттун кълассикон аивадон литератури фӕрӕзнити фӕрци.
7.Аивадон уардзимиси медес лӕдӕрунмӕ куд арӕхса сабий, уобӕл байархайун.
8.Сувӕллӕнтти зонундзийнӕдтӕ фулдӕр кӕнун аллихузон жанрти киунугутӕ кӕсуни бундорбӕл, сӕ эстетикон ӕма зонунадон фӕлтӕрдзийнадӕ арфдӕр ӕма урухдӕр кӕнунбӕл куст.
9.Сабийтӕн сӕ дзоруни ӕма кӕсуни дӕсниадӕбӕл архайун.
10.Ахурдзаутӕ аллихузон текстити хӕццӕ куд косонцӕ, уӕхӕн уагбӕл аразун ахургӕнӕги куст.
11.Сувӕллӕнттӕ киунугӕ кӕсун куд бауарзонцӕ, аивадон литературӕбӕл федар баст куд уонцӕ, уобӕл куст.
Литературон кӕсундзийнади ахурадон предмети    программи медес ӕма домӕнтӕ:
    Дзорун ӕма кӕсуни хузтӕ.     
   Аудирование (игъосунадӕ). 
     Ахурдзау гъӕуама арӕхса, ци дзурдӕуа, кенӕ ци текст каст цӕуа, уой лӕдӕрунмӕ.Дзубанди цӕбӕл цӕуй, уой тергади кӕна, арӕхса фарстатӕн дзуаппитӕ раттунмӕ, ци уадзимиси кой кӕнонцӕ, уомӕ гӕсгӕ, хабӕрттӕ ӕддӕгфӕсте куд цӕуонцӕ, уой хинцгӕй, ӕнкъара дзубандий сӕр ӕма зона фарстатӕ раттун ахургӕнӕгмӕ.
    Кӕсунадӕ
   Гъӕрӕй кӕсун.Ахурдзаутӕ минкъийгай рахезун кӕнун гъӕуй иуонггай кӕсунӕй ӕнхӕст дзурттӕ ӕма дзурдбӕститӕй аргъаунмӕ, кӕсуни темп фӕттагъддӕр гӕнгӕй ӕма тексти медес лӕдӕргӕй. Уой хӕццӕ гъӕуама гъудигонд цӕуонцӕ орфоэпион, интонацион ӕма пунктацион домӕнтӕ дӕр.Интонаций фӕрци хуӕздӕр лӕдӕрд цӕудзӕнцӕ фӕйнӕ хузи текстити ивӕрд гъудитӕ.
  Хемеднимӕр кӕсун.
   Гъӕуамӕ сувӕллӕнттӕ сӕмеднимӕр ку кӕсонцӕ айвадон   уадзимис, уӕддӕр лӕдӕронцӕ, дзубанди си цӕбӕл цӕуй, уой. Еронцӕ си гъӕугӕ информаци. Фӕйнӕхузи текстити хӕццӕ архайгӕй син сӕ сӕйраг гъуди ӕвзаронцӕ интонаций фӕрӕзнити фӕрци.
   Аллихузон текстити хӕццӕ косун. 
    Кӕстӕр кълӕсти ахурдзаутӕ гъӕуама кӕрӕдземӕй ӕртасун зононцӕ текстити хузтӕ-ахурадон, аивадон, наукон-популярон ӕма ӕндӕртӕ. Арӕхсонцӕ сӕ кӕрӕдзей хӕццӕ рабарунмӕ, уал хузи текститӕн сӕ нисанеуӕг цӕй медӕги ӕй, уой тергади кӕнонцӕ.Фольклорон текститӕн цӕхуӕн хецӕн менеугутӕ ес, уой ӕнкъаронцӕ. Арӕхсонцӕ ӕртасунмӕ текст хумӕтӕг гъудиӕдтӕй. Киунуги фӕлгонц ӕма номмӕ гӕсгӕ рагацау тергади кӕнонцӕ, цӕбӕл си цӕудзӕнӕй дзубанди, уой. Ахурдзау зона ӕнӕ еске ӕнхусӕй тексти темӕ, ӕ сӕйраг гъуди ӕма структурӕ. Арӕхса текст цалдӕр хайи ракӕнунмӕ ӕма син сӕргӕнттӕ раттунмӕ. Уа имӕ фӕлтӕрдзийнадӕ   аллихузон информаций хӕццӕ косунмӕ дӕр.
     Архайа уардзимиси (тексти) коллективон уагбӕл равзаруни.  Цӕттӕ уа ӕ гъудитӕ зӕгъунмӕ, фарстатӕн дзуаппитӕ раттунмӕ, е ʹмбӕлттӕмӕ байгъосунмӕ. Пайда кӕнун зона цӕстӕйуингӕ ахурадон фӕрӕзнитӕй                                                   
 Библиографион культурӕ. 
   Киунугӕ ӕй аивади еу хузӕ - зонундзийнӕдти къӕбиц. Сувӕллӕнттӕн байамонун гъӕуй, Уӕрӕсей кӕд ӕма куд фӕззиндтӕнцӕ фиццаг аивадон, ахурадон ӕма ӕндӕр киунугутӕ, уой. Киунуги конд, ӕ медес, ӕ сӕргонд, титулон сифӕ, аннотаци ӕма еʹндаг фӕлуст. Киунугути циуавӕр   информацитӕ фӕууй, уони дӕр зононцӕ. Зӕгъӕн, наукон, аивадон ӕма   ӕндӕртӕ.
      Киунугути хузтӕ: 
киунугӕ - уадзимис, киунугӕ –ӕмбурдгонд, периодикон мухур, аллихузи дзурдуӕттӕ, энциклопедитӕ ӕма справочниктӕ. Ахурдзау   гъӕуама зона, ци литератури номхигъ имӕ уа, уобӕл ӕнцойнӕ кӕнгӕй, гъӕугӕ киунугутӕ равзарун, хебӕрагӕ уогӕй библиотеки медӕги. Æ карӕ куд амона, уотӕ    арӕхса дзурдуӕттӕ ӕма справочникти хӕццӕ архайунмӕ.
    Аивадон уадзимиси тексти хӕццӕ куст. 
    Ахурдзауӕн балӕдӕрун кӕнун гъӕуй, уадзимисӕн   ӕ сӕргонд ӕ медеси   хӕццӕ ӕнгом баст ке ӕй, уой. Аивадон тексти ци хецӕндзинӕдтӕ фӕууй,   иннӕ текстити  хӕццӕ  рабаргӕй,  уой  дӕр ,  ӕрмӕст  ахургӕнӕги ӕнхусӕй. Кӕстӕр кълӕстӕмӕ ка цӕуй, еци сувӕллӕнттӕ гъӕуама арф ӕнкъаронцӕ, фольклор еугурадӕмон царди фӕткитӕ ӕма уодварни   хӕзнатӕ ӕвдесӕг ке ӕй, уой.
        Сувӕллон гъӕуама лӕдӕра, ци уадзимис бакастӕй, уой медес, уадзимиси геройтӕ сӕхе уотӕ цӕмӕ дарунцӕ, уӕдта сӕ еци рахаст цӕбӕл дзорӕг ӕй, уой. «Фидибӕстӕ», кенӕ ба «Райгурӕн бӕстӕ» ци амонунцӕ, уой тергади кӕнонцӕ, уӕдта Уӕрӕсей аллирдигон адӕмти аивадон литерӕтурити куд ӕвдист цӕуй, берӕ уарзун ӕй ке гъӕуй, еци фарста дӕр. Адӕмон дзоргӕ исфӕлдистади (фольклори) берӕ амхузӕн идеитӕ   ӕма темитӕ, уӕдта хъайтартӕ ке фӕууй хецӕн адӕмихӕттитӕмӕ, уой дӕр син сӕ зӕрдӕбӕл бадарун гъӕуй. Уотӕ ку уа, уӕд ахурдзаутӕ арӕхссӕнӕнцӕ, ци текститӕ бакастӕнцӕ, уони медес сӕхе дзурдтӕй радзорунмӕ, ци иллюстрацитӕ си  уа, етӕ ци амонунцӕ, уой  дӕр. Ахурдзау гъӕуама арӕхса уадзимиси сӕйраг хъайтарӕн (героййӕн) хӕрӕктеристикӕ раттунмӕ, ӕ уодиконд ин ка ӕвдесуй, еци дзурдтӕ ӕма цаутӕ иссерунмӕ тексти. Герой ӕхе уӕхӕн адӕймагӕй цӕмӕгӕсгӕ ӕвдесуй, ци ӕй разӕнгард кӕнуй, уой дӕр ахургӕнӕги ӕнхусӕй   балӕдӕра. Уадзимиси автор ӕ героймӕ ци зӕрдӕ даруй, уомӕн дӕр ниттергади гӕнӕн ес авторӕн ӕхе бӕрӕггонд рауӕнтӕй ӕма хъайтарти нӕмттӕй.
     Уадзимиси хъайтари (геройи) характеристикӕ, ӕ портрет, ӕ уодихатт   раргом унцӕ ӕ гъуттагтӕй ӕма ӕ дзубандитӕй. Ахурдзау гъӕуама арӕхса   аивадон уадзимиси сӕйраг гъудитӕ лӕмбунӕгӕй ӕрдзорунмӕ, куд цубурӕй, уотӕ бундоронӕй дӕр.
   Текст хе дзурдтӕй лӕмбунӕг радзорун, фрагменти сӕйраг гъуди иссерун, тӕккӕ гъӕугӕдӕр дзурдтӕ байамонун, сӕргонд ин раттун. Еци уагбӕл   эпизод равзарун, текст хӕйттӕ ракӕнун ӕма ин пълан искӕнун. Æмхузӕ   цаутӕ кӕми цӕуй, хъайтарти архайд ӕмгӕс кӕми даруй, еци эпизодтӕ   иссерун ӕма сӕ кӕрӕдзей хӕццӕ рабарун.
Ахурадон, наукон-популярон ӕма ӕндӕр текстити хӕццӕ косун.             
     Уадзимисӕн ӕ сӕргонд лӕдӕрун, куд ӕ сӕйраг медес, уотӕ. Ахурадон ӕма   наукон-популярон текститӕн сӕ хецӕндзийнадтӕ равзарун. Былинитӕ, легендитӕ, таурӕхътӕ ӕма кадӕнгити, Библийӕй ист радзурдти еумӕйаг   аивадон мадзӕлттӕ. Тексти хумӕтӕгдӕр анализи фӕрӕзнити хӕццӕ базонгӕ ун: ӕфсонон - фастеуӕгон бастдзийнӕттӕ исбӕрӕг кӕнун, тексти сӕйраг   гъуди байамонун. Тексти ци микротемитӕ уа, уони исбӕлвурд кӕнун. Текст ци бундорон дзурдтӕбӕл ӕнцойнӕ кӕнуй, уони рахецӕн   кӕнун иннети астӕуӕй. Текст радзоруни фӕрӕзнити алгоритм исаразун, текст хе дзурттӕй радзоруни модель, схемӕ ӕма тӕккӕ гъӕугӕдӕр дзурдтӕбӕл ӕнцойнӕ гӕнгӕй. Текст ӕмбунӕг радзорун, уӕдта цубуртӕгондӕй, тексти сӕйраг гъуди фӕббӕрӕг кӕнгӕй.
Дзорунадӕ (дзорунади культурӕ).
   Диалог, куд дзоруни еу хузӕ, уотӕ ниттергади кӕнун. Диалоги хецӕн менеугутӕ: фарстатӕ лӕдӕрун ӕма сӕбӕл дзуапп дӕттун, текстмӕ гӕсгӕ   ӕнӕ еске ӕнхусӕй фарстатӕ ивӕрун; ӕнӕхъор гӕнгӕй, иннӕ дзорӕгмӕ   игъосун ӕма ин уездон уагбӕл хе цӕстингас балӕдӕрун кӕнун тексти   туххӕй. Хе лӕдӕрундзийнадӕн ӕвдесӕнтӕ иссерун, текстӕй пайда   кӕнгӕй. Дзоруни этикети нормитӕй пайда кӕнун, скъолай нӕ уогӕй дӕр. Фольклорон текститӕмӕ гӕсгӕ националон этикети хӕццӕ базонгӕ ун.
  Дзурди хӕццӕ куст, ӕррӕстӕ ӕма фӕсномуг дзурдтӕ кӕрӕдземӕй   ӕртасун, нисан ниввӕргӕй фулдӕр дзурдтӕ базонунбӕл архайун.
     Монолог, куд дзоруни хецӕн уаг. Монологи хузи, устур ка нӕуа, уӕхӕн   текс радзорун, ци темӕ лӕвӕрд уа, уобӕл, кенӕ ба дзубанди фарстати ӕма   дзуаппити форми ниввӕрун. Тексти сӕйраг гъуди бафеппайун. Бакаст   аивадон, ахурадон ӕма наукон-популярон тексти медес бавдесун. Аивадон   уадзимис бакӕсгӕй, кенӕ нивгӕнӕги куст фӕууингӕй, зӕрди ци   ӕнкъарӕнтӕ райгуруй, уони цубур радзурди бавдесун. Байамунд   радзурдӕн ӕнӕ еске ӕнхусӕй пълан исаразун. Монолог аразгӕй, текст   байагорун ӕма испайда кӕнун поэтикон фӕрӕзнитӕй-синонимтӕй, антонимтӕй ӕма рабарститӕй.
     Бакаст уадзимисӕн фӕддаргъдӕр кӕнуни фӕрӕзнитӕ дӕр ес дзоргӕ   сочиненийӕй, кенӕ цубур радзурдӕй темӕмӕ гӕсгӕ ӕма ци нивтӕ ӕмбӕла, уони хинцгӕй.
Финсунадӕ (финсунади культурӕ).
    Финсунадӕн ес нормитӕ: сӕргонд ӕма медеси еудзийнадӕ (темӕ бавдесун, архайди бунат, геройти характеристикӕ). Синонимтӕ, антонимтӕ   ӕма рабарстӕй пайда кӕнун цубур сочиненити, хумӕтӕг дзубандити хузи   лӕвӕрд темӕмӕ гӕсгӕ, уӕдта уадзимисӕн хе аргъ искӕнун (отзыв).
Сувӕллӕнти кӕсуни арӕнтӕ.
     Уӕрӕсей адӕмти дзоргӕ исфӕлдистадӕ (фольклор), Уӕрӕсей адӕмти 19-20-аг ӕности финсгути классикон уадзимистӕ, сабийтӕн финст классикон   уадзимистӕ, нуриккон берӕнацион литератури хуӕздӕр уадзимистӕ, уӕдта  фӕсарӕйнаг аивадон литературӕ, сабийтӕ ци кари уонцӕ, уой нимайгӕй. Гъӕуама ма син уа кӕсуни фадуат алли хузи киунугутӕмӕ дӕр: историон, фантастикон, наукон- популярон, энциклопедион литературитӕмӕ, периодикон мухури фӕрӕзнитӕмӕ (газеттӕ ӕма журналтӕмӕ). Сабийи бон уа, ӕхе ци хузи киунугӕ гъӕуа, уой равзарун. Сувӕллӕнтти кӕсундзийнади сӕйраг темитӕ: хецӕн адӕми фольклор, Фидибӕстӕбӕл финст текститӕ, ӕрдзӕ, сабийтӕ, цӕрӕгойтӕ, фуд ӕма хуарздзийнадӕ, удта юмористон уадзимистӕ.
Литературӕ ӕвзарӕн пропедевтикӕ 
(практикон лӕдӕрундзийнадӕ).
     Тексти гъӕугӕ бунӕттӕ ерун, синонимти, антонимти, эпититти, рабарстити, метафорити, гиперболити ахедундзийнадӕ аивадон уадзимиси.
      Ахурдзаумӕ гъӕуама уа уадзимиси медеси ӕма ӕмедарӕсти туххӕй   лӕдӕрундзийнадӕ: композици, таурӕхъ, радзурд, ӕрфинст (пейзаж, портрет, интерьер), монолог, диалог. Прозаикон ӕма поэтикон дзурдтӕ    кӕрӕдземӕй ӕртаса, зона син сӕ хецӕндзинӕдтӕ. Æмдзӕвги арӕзт, рифмӕ ӕма ритмикӕ.     
          Фольклор ӕма аивадон уадзимиси астӕу ци игъаугӕдзийнӕдтӕ ес, етӕ  гъӕуама зундгонд уонцӕ сувӕллӕнттӕн.
         Уадзимисти жанрон гъӕздугдзийнадӕ. Цубур фольклорон формитӕн (авдӕни зартӕ, ходӕги хабӕрттӕ, ӕмбесӕндтӕ, уадзӕндзурдтӕ, бацеу –бацеутӕ) - сӕ базонундзийнадӕ, сӕ хецӕндзийнӕдтӕ, сӕйраг гъуди   равзарун. Аргъӕуттӕ цӕрӕгойтӕбӕл, цӕмӕдеси гъуттӕгтӕ ӕма   цардиуаги хабӕрттӕбӕл. Аргъӕутти аивадон менеугутӕ: лексикӕ, гъома, дзурдуат ӕма  сӕ арӕзт. Литературон (авторон) аргъау.
        Радзурд, ӕмдзӕвгӕ, басня – жанри еумӕйаг лӕдӕрундзийнадӕ, ӕ йʹ арӕзти ӕма аивадон мадзӕлтти зонунадӕ.

Ахурдзаути исфӕлдистадон куст 
(литературон уадзимиси бундорбӕл).
       Литературон уадзимиси текстмӕ ӕййивддзийнӕдтӕ хӕссун, рольтӕй   кӕсун, инсценировкӕ ӕма драматизаци, дзурди ӕрмӕгӕй хузӕ кӕнун, ӕййивд тексти хӕццӕ косунмӕ арӕхсун, (ӕфсонон – фӕстеуӕгон)     бастдзийнӕдтӕ исбӕрӕг кӕнун, тексти  хабӕрттӕ ӕддӕгфӕсте раст ӕривӕрун, изложений, сочинений  элементти хӕццӕ финсун. Хе текст   ӕргъуди кӕнун ескӕци литературон уадзимиси бундорбӕл, текст – аналогиʹй уагбӕл, уӕдта си ци нивти репродукцитӕ ес, уони фӕрци, кенӕ   фӕлтӕрдзийнадӕй испайда кӕнгӕй.
Ахурдзауи метапредметон ӕма предметон бӕрӕггӕнӕнтӕ «Литературон кӕсуни» ахурадон предметбӕл.
Ахурдзауӕн бантӕстӕй:
1.  Сӕрбӕрзонддзийнадӕ имӕ фӕззиндтӕй, уӕхӕн Фидибӕстӕ ин ке   ес, уой туххӕй, гуманистон ӕма демократон уагбӕл ке цӕруй   Уӕрӕсей берӕнацион ӕхсӕнадӕ, уой базонгӕй.
2. Аивадон уадзимистӕ имӕ исӕвзурун кодтонцӕ федар ӕууӕнкӕ, дуйне ӕма ӕрдзӕ еу ке ʹнцӕ, уӕдта зӕнхӕбӕл берӕ адӕмихаттитӕ ке цӕруй ӕма си берӕ национ культуритӕ ӕма динтӕ ке ес, уобӕл.
3. Æ аивадон - эстетикон ӕнкъарундзийнадӕ фӕуурухдӕр ӕй, ӕ   эстетикон домӕнтӕ исирӕзтӕнцӕ.
4.  Уӕлдӕр къӕпхӕнмӕ исхизтӕнцӕ ӕ этикон домӕнтӕ ӕнхус   бакӕнуни ӕма лимӕндзийнади, еске тухст уавӕр балӕдӕруни, ӕндӕр наций мийнӕвӕрттӕмӕ фӕлмӕн цӕстӕй кӕсуни фарстати.
5.  Ахурдзау аргъ кӕнунмӕ фӕддӕснидӕр ӕй, ӕндӕр хузи ка сагъӕс кӕнуй, уонӕн, ӕ цӕсти исирӕзтӕнцӕ иннӕ адӕмихаттити истори ӕма культурӕ, ӕндӕр нацити минӕвӕрдтӕмӕ ӕ рахаст раййивта         хуӕздӕрӕрдӕмӕ.
6. Сувӕллон скъолай ӕрлӕмбунӕг ӕй, исхеуон ӕй коллективи астӕу.
7.  Ахур кӕнунӕн устур ахедундзийнадӕ ке ес ӕхсӕнади медӕги, уой ӕнкъарун райдӕдтӕ, куд ахсгиаг гъуддаг уотӕ.
8.  Æ цард аразун райдӕдта ирон- дигорон ӕгъдауи фӕткитӕмӕ гӕсгӕ.
9. Æ арӕхсдзийнадӕ фӕффулдӕр ӕй, куд еʹмгӕрдти, уотӕ хестӕрти   хӕццӕ цӕрунмӕ дӕр, гӕдзӕ ӕма бухсун базудта, хӕлхъой ӕма хилӕ кӕнун кенӕ федауй, уой.
10.  Фӕззиндтӕй имӕ мотиваци исфӕлдистадон кустмӕ, фӕммедесгундӕр ӕй ӕ рахаст материалон ӕма монон   гъӕздугдзийнӕдтӕмӕ, тергади кӕнун райдӕтта ӕнӕнез царди   менеугутӕ.
                    Метапредметон фӕстеугутӕ:
1. Ахуркӕнунӕн ци устур нисан ес ӕма куд аразгӕй, уой   балӕдӕрдтӕй ахурдзау.
2. Æ размӕ ци фарстатӕ исӕвзуруй, уонӕбӕл исдзуапп кӕнун   сфӕлдистадон куст ке ӕй, е имӕ гъарун райдӕдта.
3. Фӕззиндтӕй имӕ ӕ ахурӕн пълантӕ кӕнуни ацъагъуитӕ ӕма ӕ   ахури гъуддӕгтӕ куд цӕунцӕ, уомӕн раст аргъ кӕнунадӕ.
4. Скъоладзау лӕдӕрун райдайуй, е ʹнтӕстдзийнӕдти ӕма ӕ   къулумпити ӕфсон ахури медӕгӕ, архайуй фӕстӕгтӕн сӕ   минкъийдӕр фӕккӕнунбӕл.
5. Киунугӕбӕл информаци агоргӕй, пайда кӕнун райдӕтта знактӕ   ӕма символтӕй.
6. Ахури медӕгиʹ й ци информаци фӕгъӕуй, уой агоргӕй,       арӕхсгинӕй архайуй справочниктӕ, дзурдуӕттӕ ӕма  энциклопедитӕй.
7. Рабарстӕй, анализи ӕма синтези классификаций фӕрци сабийтӕ   хуӕздӕр ӕма арфдӕр тергади кӕнун райдайунцӕ ӕфсон ӕма   фӕстеугути бастдзийнадӕ, ести фарстабӕл сагъӕс кӕнгӕй.
8. Фадӕснидӕр ӕй игъосунмӕ ӕма диалог аразунмӕ, ӕндӕр хузи   ка сагъӕс кӕнуй, уони нихмӕ нӕ цӕугӕй.
9. Исирӕзуй ӕ цӕттӕдзийнадӕ, ци конфликтти ин рауайуй архайгӕ, уони, кӕрӕдземӕ игъосгӕй ӕма кӕрӕдзей проблемитӕ   лӕдӕргӕй, исесун ӕма раеуварс кӕнунмӕ.
                                   Предметон хатдзӕгтӕ.
1. Аивадон литературӕ еци еу рӕстӕги ке ӕй национ ӕма еугурдуйнеон   культури еу хай, адӕймаги меддуйнейи хуӕздӕр минеугутӕ ӕма   адӕмон традицитӕ багъӕуӕй кӕнуни фӕрӕзнӕ, уой ахурдзаутӕ   багъуди кодтонцӕ. 
2. Скъоладзаутӕ балӕдӕрдтӕнцӕ, киунугӕ кӕсун устур пайда ке хӕссуй   сӕ исбайлӕгъдзийнадӕн, уой. Фидибӕстӕ ци ӕй, ӕ цӕргутӕ   циуавӕр адӕм ӕнцӕ, уой ниттергади кодтонцӕ, лӕгъуз ӕма хуарз   кӕрӕдземӕй ӕртасун базудтонцӕ. Лимӕн ӕма уарзон цард, рӕсдзийнадӕбӕл цӕун цӕйбӕрцӕбӕл ахсгиаг ӕнцӕ, е син сеггаг   гъуддаг нӕбал ӕй.
3. Багъардта сӕмӕ, киунугутӕ арӕх нӕ кӕсгӕй, идарддӕри ахурӕн   аразӕн ке нӕ ес, ейӕ. Гъӕрӕй ӕма хе меднимӕри кӕсун хумӕтӕги   фӕрӕзнитӕй базудтонцӕ. Арӕхсун райдӕдтонцӕ аивадон   уадзимистӕ, наукон – зонунадон ӕма ахурадон текститӕ анализ   кӕнунмӕ.
4. Райдӕдтонцӕ хуӕздӕр лӕдӕрун текстити медес ӕма аргъ кӕнун   уадзимиси геройтӕн.
5. Æнӕ еске ӕнхусӕй арӕхсун райдӕдтонцӕ берӕ кийнугути ӕхсӕн сӕхе   ка гъӕуй, уӕхӕн литературӕ равзарун, справочниктӕй пайда кӕнун   уӕлӕмхасон информаци иссеруни туххӕй.
6. Фӕззиндтӕй сӕмӕ ацъагъуӕ аллихузон текститӕ анализ кӕнунмӕ: ӕфсонон – фӕстеуӕгон бастдзийнӕдтӕ исбӕрӕг кӕнунмӕ, ӕма   уадзимиси сӕйраг гъуди иссерунмӕ, текст хӕйттӕ ракӕнунмӕ, хӕйттӕн сӕргӕнттӕ раттуни фӕлтӕрддзийнадӕ, хумӕтӕг пълан   аразунмӕ ӕма текст хе дзурдтӕй радзорунмӕ.
7. Фӕхъхъулайдӕр ӕнцӕ аллихузон текстити хӕццӕ косунмӕ, наукон- зонадон, ахурадон уадзимисти. Базудтонцӕ цубур изложенитӕ финсун, фарстатӕбӕл дзуапп кӕнгӕй, уӕдта геройтӕн хӕрактеристикӕ   дӕтгӕй. 
8. Фӕззинттӕй сӕмӕ сфӕлдистадон фӕлтӕрддзийнадӕ, уадзимиси   бундорбӕл ӕма хузгӕнгути нивти репродукцитӕмӕ кӕсгӕй, хе текститӕ   аразунмӕ.
                 Ахурдзаути зонундзийнӕдтӕ исбӕрӕг кӕнуни домӕнтӕ.
    Ахурдзаутӕ 3-аг къласи «Литературон кӕсунади» кӕронбӕттӕни   арӕхсдзӕнӕнцӕ:
- кӕсун цӕйбӕрцӕбӕл пайда ӕй зонундзийнӕдтӕ райсуни гъуддаги, уой   федарӕй багъуди кӕндзӕнӕнцӕ;				
- цурд ӕма аййев кӕсунмӕ (80> дзурди еу минутмӕ);
 - уадзимиси сӕйраг гъуди иссерунмӕ, медеси ӕма интонаций ӕхсӕн ци   бастдзийнӕттӕ ес, уой раргом кӕнунмӕ;
- зундгонд хузӕгӕнгути нивти ци ӕвдист фӕууй, уой хе дзурдтӕй   радзорунмӕ, ци аивадон уадзимиси ивӕрд фӕуунцӕ, уой медеси хӕццӕ  рабаргӕй;
- ӕнӕфӕккӕсӕгӕй бакаст текститӕ хӕйттӕ ракӕнунмӕ, сӕйраг си кӕци   уа, уой исбӕрӕг кӕнунмӕ. Ахургӕнӕги ӕнхусӕй уадзимиси темӕ ӕма   медес исбӕлвурд кӕнунмӕ;
-  бакаст текститӕн пълантӕ аразунмӕ, тексти цӕбӕл цӕуй дзубанди, уой          хе дзурдтӕй радзорунмӕ;
-  киунуги хӕццӕ архайунмӕ: гъӕугӕ киунугӕ иссерунмӕ ӕ сӕргондмӕ  гӕсгӕ, киунуги медӕги сӕ темӕ ӕма медес ӕнгӕс кӕмӕн уонцӕ, уӕхӕн   уадзимистӕ рахецӕн кӕнунмӕ;
-  ахургӕнӕги фӕдзӕхстмӕ гӕсгӕ, гъӕугӕ литературӕ равзарунмӕ;
- хе аргъ искӕнунмӕ ӕ бакустӕн.

Æртиккаг къласонтӕн уодзӕнӕй равгӕ хе исахур кӕнунмӕ:

- еугурадӕмон монон – медӕгон хӕзнатӕн аккаг хузи аргъ кӕнунмӕ;
- алфамбулай дуйнейи еудзийнадӕ ӕма берӕхузон уаг лӕдӕрунмӕ;
- сӕрустур ун ӕ Фидибӕстӕй, Иристонӕй райдайӕ ӕма Уӕрӕсейӕй фӕууо, уотемӕй, Уӕрӕсей адӕмихаттити ӕма дуйней иннӕ адӕмти культурӕн аргъ кӕнунмӕ;
- хе маддӕлон ирон ӕма дигорон ӕвзӕгутӕ зонунмӕ ӕма гъӕуӕй кӕнунмӕ;  
-  алфамбулай ӕрдзӕмӕ уарзон цӕстӕй кӕсунӕн ӕма ауодунӕн;
- аивадон литератури жанртӕ кӕрӕдземӕй ӕртасунӕн, сӕ   хецӕндзийнӕдтӕ син лӕдӕрунӕн;
- наукон – популярон ӕма ахурадон текстити фӕрци ци зонундзийнӕдтӕ   райстонцӕ, уонӕй царди медӕги пайда кӕнунӕн;
- куд гъуди кӕнунцӕ, уой зӕгъунмӕ ӕма ʹй иннетӕн балӕдӕрункӕнунмӕ;
- ӕмгусти уаг ӕма домӕнтӕ ӕнхӕст кӕнунӕн;
- тексти сӕйрагдӕр дзурдтӕ баханхӕ кӕнунмӕ;
- дзоргӕ презентаци раттунмӕ бакаст киунугӕн;
- тематикон (систематикон) каталогтӕй раст пайда кӕнунмӕ;
- аивадон ӕма наукон-популярон киунугутӕ фулдӕр кӕсунӕн.


ÆРТИККАГ КЪЛАСИ КÆСУНИ НОРМИТÆ
	1 – аг ахури ӕмбес
	2 – аг ахури ӕмбес

	Дзурдти нимӕдзӕ еу минутмӕ
	Бӕрӕггӕнӕн
	Дзурдти нимӕдзӕ еу минутмӕ
	Бӕрӕггӕнӕн

	70>
	5
	80>
	5

	60>
	4
	70>
	4

	<50
	3
	<60
	3

	<40
	2
	<50
	2







3 - АГ КЪЛАСИ «ЛИТЕРАТУРОН КӔСУНАДИ» 
СӔЙРАГ АХУРКӔНУЙНАГ ӔРМӔГ
                           (Æдеугурӕй 34 ахурадон къуӕрей 51 сахатти)

	№
	Темити нæмттæ
	Сахæтти нимæдзæ

	1. 
	ДÆ БОН ХУАРЗ, НЕ ’СКЪОЛА!  
	2

	2. 
	НÆ УАРЗОН РАЙГУРÆН БÆСТÆ 
	7

	3. 
	ФÆЗЗÆГ 
	5

	4. 
	ЕВГЪУД ЦАРДИ НИВТÆЙ 
	4

	5. 
	АДÆМОН ИСФÆЛДИСТАДÆ – АДÆМИ ХÆЗНА 
	5

	6. 
	ЗУМÆГ
	5

	7. 
	ÆРДЗÆ - НÆ ДАРÆГ 
	4

	8. 
	АДÆЙМАГ Е ’ГЪДАУÆЙ ФЕДАУЙ 
	4

	9. 
	ФÆЛЛОЙНÆ КÆМИ УА, ФАРНÆ ДÆР УОМИ ЕС 
	4

	     10.
	УАЛДЗÆГ 

	5

	11. 
	РАЙГУРÆН БÆСТÆ ГЪÆУАЙ КÆНУН 
	4

	12.
	СÆРДÆ 

	2

	
	Æдеугурӕй: 34 ахурадон къуӕрей

	5 1 













УРОКТИ ДÆНЦÆН ТЕМАТИКОН ПЪЛАН

1-аг ахурадон ӕмбеси – 2 сахатти;                                                                                   2-аг ахурадон ӕмбеси – 1 сахат.                                                                                       (ӕдеугурӕй - 34 ахурадон къуæрей - 51 сахатти).

Тематикон пълан 3 къласи кæсуни уроктæн
                                        
	№
	Архайди рæстæг
	Урокки темæ
	Сахæтти нимæдзæ

	ДÆ БОН ХУАРЗ, НЕ ’СКЪОЛА  (2с.)

	1.
	
	Дӕ бон хуарз не ’скъола! Лӕгау. Хетӕгкати Къоста
	1

	2.
	
	Не ’взаг. Бабочити Руслан
	1

	Уæлæмхасæн æрмæг

	
	
	Маддӕлон ӕвзаг.
	

	
	
	Маддӕлон ӕвзаг ӕма киунугӕ.
	

	НÆ УАРЗОН РАЙГУРÆН БÆСТÆ (7с.)

	3.
	
	Ци ӕй Райгурӕн бӕстӕ?
	1

	4.
	
	Нӕ бӕстӕ.
	1

	5.
	
	Мӕ гъар къӕсӕр. Гетъоти Виктор
	1

	6.
	
	Мӕску – нӕ Райгурӕн бӕсти сӕйраг горӕт
	1

	7.
	
	Нӕ фиддӕлти рантӕст. Мӕхӕмӕтти Æхсарбег
	1

	8.
	
	Цӕгат Иристони сӕйраг горӕт.
	1

	9.
	
	Нӕ Республикӕ Цӕгат Иристон – Аланий туруса ӕма герб
	1

	Уæлæмхасæн æрмæг

	
	
	Кӕмӕй ӕй сӕрустур Иристон?
	

	
	
	Дигорӕн. Тетцойти Таймураз
	

	ФÆЗЗÆГ (5с.) 

	10.
	
	Фӕззӕг – нӕ дарӕг 
	1

	11.
	
	Бӕласӕ. Сабайти Сулейман
	1

	12.
	
	Фӕззӕг хуӕнхбӕсти. Бесати Тазе
	1

	13.
	
	Фӕззигон хор бон. Хидирти Ехйа
	1

	14.
	
	Фӕззӕг. Тетцойти Таймураз
	1

	Уæлæмхасæн æрмæг

	
	
	Æрӕгвӕззӕг.
	

	
	
	Балци гъӕдӕмӕ. Хузӕмӕ гӕсгӕ куст
	

	ЕВГЪУД ЦАРДИ НИВТÆЙ (4с.)

	15.
	
	Хуӕнхаг хӕдзарӕ. Хетӕгкати Къоста «Особа»
	1

	16.
	
	Нӕ фиддӕлти уӕледарӕс. Гасинти Жорж
	1

	17.
	
	Рагон хуӕруйнӕгтӕ. Тамати Хъазбег
	1

	18.
	
	Хӕдзардар. Мамсурати Дӕбе.
	1

	Уæлæмхасæн æрмæг

	
	
	Бадӕг ӕма косӕг. Багъӕрати Созур.
	

	
	
	Туркаг ирон – дигорон адӕм
	

	
	
	Дзиддзил. Малити Геуӕрги
	

	АДÆМОН ИСФÆЛДИСТАДÆ – АДÆМИ ХÆЗНА (5с.)

	19.
	
	Адӕмон дзоргӕ исфӕлдистадӕ.
	1

	20.
	
	Батраз Нарти гуппургинти куд фӕййервӕзун кодта.
	1

	21.
	
	Секъинати сайтан (Тауӕрӕхъ).
	1

	Гъӕдкъуӕр ӕма берӕгъ (Аргъау)
	1

	23.
	
	Тикис ӕма цӕргӕс (Аргъау)
	1

	Уæлæмхасæн æрмæг

	
	
	Арс ӕма муд (Аргъау)
	

	
	
	Тикис ӕма миститӕ (Аргъау)
	

	
	
	Годдза (Мади зар сувӕллонӕн)
	

	
	
	Тагъддзоргитӕ
	

	
	
	Биццеути гъӕзтитӕ
	

	
	
	Сирдон
	

	
	
	Римӕхсӕнтти гъазти нимад.
	

	ЗУМÆГ (5с.)

	24.
	
	Зумӕг
	1

	25.
	
	Ног азы размӕ чи ’рцыд, ахӕм ӕцӕг хабар. Михалков Сергей (1 – аг хай)
	1

	26.
	
	Ног азы размӕ чи ’рцыд, ахӕм ӕцӕг хабар. Михалков Сергей (2 – аг хай)
	1

	27.
	
	Нӕ зумӕг. Багъӕрати Созур
	1

	28
	
	Нӕуӕг анз. Бабочити Руслан
	1

	Уæлæмхасæн æрмæг

	
	
	Æз уомӕ бӕллун. Бесати Тазе
	

	
	
	Туппурбӕл. Хузӕмӕ гӕсгӕ куст
	

	
	
	Басилтӕ.
	

	
	
	Ёлки зар. Акъоти Виктор
	

	ÆРДЗÆ - НÆ ДАРÆГ (4с.)

	29.
	
	Адӕймаг ӕма ӕрдзӕ.
	1

	30.
	
	Нӕ еугурей ихӕс. Бӕлӕути Гаппо
	1

	31.
	
	Алцидӕр мин адгин ӕй. Хъойбайти Сергей
	1

	32.
	
	Сауӕдонӕ. Гадати Лазӕр.
	1

	Уæлæмхасæн æрмæг.

	
	
	Ирӕф. Колити Витали
	

	
	
	Фудуаг цъеу ӕма хъӕрццигъа. Саламти Алихан
	

	
	
	Сӕрдигон гъӕди. Хузӕмӕ гӕсгӕ куст
	

	
	
	Гъӕуи. Гетъоти Виктор
	

	
	
	Кӕд ӕй игъӕлдзӕгдӕр? Мамсурати Дӕбе
	

	
	
	Æрдзӕ ӕй нӕ мадӕ
	

	
	
	Денгизи билӕбӕл. Гулути Андрей
	

	АДÆЙМАГ Е ’ГЪДАУÆЙ ФЕДАУЙ (4с.)

	33.
	
	Зонӕ фиддӕлти ӕгъдӕуттӕ. Будтути Сулейман
	1

	34.
	
	Датци. Гарданти Михал
	1

	35.
	
	Мадӕ. Агъниан
	1

	36.
	
	Орсанӕ ӕма мӕгургор уосӕ. Малити Батраз
	1

	Уæлæмхасæн æрмæг

	
	
	Рӕмон. Гарданти Михал
	

	
	
	Нӕ фӕсевӕдӕн.Сабайти Сулеман
	

	
	
	Дин
	

	ФÆЛЛОЙНÆ КÆМИ УА, ФАРНÆ ДÆР УОМИ ЕС (4с.)

	37.
	
	Сабийтӕн. Кертанти Тъӕхир
	1

	38.
	
	Лӕги бундзӕфхад (1 – аг хай)
	1

	39.
	
	Лӕги бундзӕфхад (2 – аг хай)
	1

	40.
	
	Регинӕ. Колити Витали
	1

	Уæлæмхасæн æрмæг

	
	
	Мулдзуг – гулдзуг. Рӕмонти Александр
	

	
	
	Æхсӕнадон зеуи бон. Хузӕмӕ гӕсгӕ куст
	

	
	
	Рӕдуд. Тебиати Мурзӕ
	

	[bookmark: _GoBack]
	
	Кӕмӕн ци? Бабочити Руслан
	

	УАЛДЗÆГ (5 с.)

	41.
	
	Силгоймагӕн. Бабочити Руслан
	1

	42.
	
	Уалдзӕг. Бесати Тазе
	1

	43.
	
	Рагуалдзӕг. Будайти Милуся
	1

	44.
	
	Гъӕугӕрон. Гадати Лазӕр 
	1

	45.
	
	Аргъауи бӕстӕ
	1

	Уæлæмхасæн æрмæг

	
	
	Æруалдзӕг ӕй. Бабочити Руслан
	

	
	
	Фесӕфӕ, ӕнкъард! Мамукъати Хъазбег
	

	РАЙГУРÆН БÆСТÆ ГЪÆУАЙ КÆНУН (4с.)

	46.
	
	Нӕ Уӕлахез. Кертанти Тъӕхир
	1

	47.
	
	Махъоти бӕгъатӕр (1 – аг хай)
	1

	48.
	
	Махъоти бӕгъатӕр (2 – аг хай)
	1

	49.
	
	Гасанти ӕнсувӕртӕ. Амилахуанти Хизир
	1

		Уæлæмхасæн æрмæг

	
	
	Цудтӕн тохӕй. Амилахуанти Илья
	

	
	
	Циртдзӕвӕн. Гугкати Шамил
	

	
	
	Иристонӕн. Гобети Дауит
	

	СÆРДÆ (2с.)

	50.
	
	Сӕрд. Хетӕгкати Къоста
	1

	51.
	
	Тоборӕхъти игуӕрдӕнтӕ. Бесати Тазе
	1

	Уæлæмхасæн æрмæг

	
	
	Фидӕ ӕма фурт. Æмбесонд
	

	
	
	Сӕрдӕ. Гарданти Михал
	

	
	
	Сӕрдӕ. Тамати Хъазбег
	

	
	
	Хосгӕрст. Хъамбердиати Мисост
	





